Նախագիծ

ՙ       ՚ ----------- 2014 թվականի N       -Ն


ԶԻՆՎԱԾ ՈՒԺԵՐՈՒՄ, ԱԶԳԱՅԻՆ ԱՆՎՏԱՆԳՈՒԹՅԱՆ ՄԱՐՄԻՆՆԵՐՈՒՄ, ՈՍՏԻԿԱՆՈՒԹՅՈՒՆՈՒՄ, ՔՐԵԱԿԱՏԱՐՈՂԱԿԱՆ ԵՎ ՓՐԿԱՐԱՐ ԾԱՌԱՅՈՒԹՅՈՒՆՆԵՐՈՒՄ ԾԱՌԱՅՈՒԹՅԱՆ ԱՌԱՆՁՆԱՀԱՏԿՈՒԹՅՈՒՆՆԵՐՈՎ ՊԱՅՄԱՆԱՎՈՐՎԱԾ ՀԱՎԵԼՈՒՄՆԵՐԻ ՏՐԱՄԱԴՐՄԱՆ ԴԵՊՔԵՐԸ, ԴՐԱՆՑ ՎՃԱՐՄԱՆ ՉԱՓԵՐԸ ԵՎ ԿԱՐԳԸ ՍԱՀՄԱՆԵԼՈՒ ՄԱՍԻՆ

«Զինծառայողների և նրանց ընտանիքների անդամների սոցիալական ապահովության մասին» Հայաստանի Հանրապետության օրենքի 30.1-րդ հոդվածի 18-րդ մասի և «Պետական պաշտոններ զբաղեցնող անձանց վարձատրության մասին» Հայաստանի Հանրապետության օրենքի 16-րդ հոդվածի 5-րդ մասի պահանջներին համապատասխան` Հայաստանի Հանրապետության կառավարությունը որոշում է.
1. Սահմանել`
1) զինված ուժերում ծառայության առանձնահատկություններով պայմանավորված հավելումների տրամադրման դեպքերը և հաշվարկման գործակիցները` համաձայն հավելված 1-ի,
2) զինված ուժերում ծառայության առանձնահատուկ պայմանների համար տրվող հավելումների հաշվարկման մեծությունների չափերն ըստ պաշտոնների դասակարգման խմբերի` համաձայն հավելված 2-ի,
3) հույժ գաղտնի,
4) հույժ գաղտնի,
5) ազգային անվտանգության ծառայության քննչական վարչության սպայական կազմին տրվող հավելումների առավելագույն չափերը` համաձայն հավելված 5-ի,
6) ազգային անվտանգության ծառայության սահմանապահ զորքերի սահմանային գոտում ծառայող զինծառայողներին տրվող հավելումների առավելագույն չափերը` համաձայն հավելված 6-ի,
7) հույժ գաղտնի,
8) ոստիկանությունում ծառայության առանձնահատկություններով պայմանավորված տրվող հավելումների առավելագույն չափերը` համաձայն հավելված 8-ի,
9) հույժ գաղտնի,
10) քրեակատարողական ծառայությունում ծառայության առանձնահատկություններով պայմանավորված հավելումների տրամադրման դեպքերը և առավելագույն չափերը` համաձայն հավելված 10-ի,
11) փրկարար ծառայությունում ծառայության առանձնահատկություններով պայմանավորված հավելումների տրամադրման դեպքերը և առավելագույն չափերը` համաձայն հավելված 11-ի:
2. Սույն որոշման 1-ին կետում նշված մարմինների ղեկավարիներին`
1) ապահովել, որ uույն որոշմամբ և այլ իրավական ակտերով զինծառայողների, քրեակատարողական և փրկարար ծառայությունների ծառայողների համար uահմանված հավելումների ընդհանուր գումարը չգերազանցի յուրաքանչյուր տարվա Հայաuտանի Հանրապետության պետական բյուջեով համապատասխան մարմնին նախատեuված աշխատավարձի ֆոնդի ընդհանուր գումարի  10%-ը.
2) uույն որոշմամբ uահմանված հավելումները` ըuտ առանձին զինծառայողների և քրեակատարողական ու փրկարար ծառայությունների ծառայողների թվաքանակի, uահմանել յուրաքանչյուր տարվա Հայաuտանի Հանրապետության պետական բյուջեով համապատասխան յուրաքանչյուր մարմնին նախատեuված աշխատավարձի ֆոնդի uահմաններում.
3) սույն որոշումն ուժի մեջ մտնելուց հետո մեկամսյա ժամկետում հաստատել սույն որոշմամբ սահմանված ծառայության առանձնահատուկ պայմանների հաշվառման և փաստաթղթավորման կարգը.
4) ապահովել, որպեսզի սույն որոշմամբ սահմանված ծառայության առանձնահատուկ պայմանների համար հավելումները հաշվարկվեն համապատասխան պայմաններում ծառայության փաստացի օրերի դիմաց:
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից և տարածվում է 2014 թվականի հուլիսի 1-ից հետո ծագած հարաբերությունների վրա:

ՏԵՂԵԿԱՆՔ-ՀԻՄՆԱՎՈՐՈՒՄ

<<Զինված ուժերում, ազգային անվտանգության մարմիններում, ոստիկանությունում, քրեակատարողական և փրկարար ծառայություններում ծառայության առանձնահատկություններով պայմանավորված հավելումների տրամադրման դեպքերը, դրանց չափերը և տրման կարգը սահմանելու մասին>> ՀՀ կառավարության որոշման նախագծի ընդունման

1. Անհրաժեշտությունը: 
ՀՀ ՊՆ, ազգային անվտանգության, ոստիկանության համակարգերում, պետական պահպանության ծառայությունում զինվորական ծառայության պաշտոն զբաղեցնողների և քրեակատարողական ու փրկարար ծառայությունների ծառայողների համար 2014թ. հուլիսի 1-ից ուժի մեջ մտնող «Զինծառայողների և նրանց ընտանիքների անդամների սոցիալական ապահովության մասին»  ՀՀ օրենքի 30 հոդվածի 18-րդ մասով սահմանված զինվորական ծառայության առանձնահատկություններից ելնելով հավելումների դեպքերի, չափերի և տրման կարգի սահմանումը:
2. Ընթացիկ իրավիճակը և խնդիրները: 
Զինվորական ծառայության առանձնահատկություններից ելնելով հավելումների դեպքերը և չափերը սահմանված են ՀՀ կառավարության 21.04.2011թ. N 479-Ն որոշմամբ` պաշտոնային դրույքաչափերի նկատմամբ տոկոսային հաշվարկային չափերով:
2014թ. հուլիսի 1-ից զինծառայողների համար ուժի մեջ մտնող պաշտոնային դրույքաչափերը 2-5 անգամ գերազանցում են գործող պաշտոնային դրույքաչափերին, և միաժամանակ ուժը կորցրած է ճանաչվում ՀՀ կառավարության 21.04.2011թ. N 479-Ն որոշումը:
3. Տվյալ բնագավառում իրականացվող քաղաքականությունը:
Հավելումների գործող տեսակների և գումարային չափերի պահպանման, ինչպես նաև հետագայում բազային աշխատավարձի բարձրացմանը զուգընթաց հավելումների աճ չունենալու պայմաններից ելնելով զինվորական պաշտոնների դասակարգմամբ առանձին հավելվածով սահմանվում են հաշվարկման մեծություններ մինչև 2014թ. հուլիսի 1-ը գործող պաշտոնային դրույքաչափերին համապատասխանող չափերով (հաշվարկային ցուցանիշները կցվում են):
4. Նախագծի մշակման գործընթացում ներգրավված ինստիտուտները և անձինք:
ՀՀ ՊՆ ՖԲ և Պ, իրավաբանական վարչություններ:

5. Ակնկալվող արդյունքը:
ՀՀ ՊՆ, ազգային անվտանգության, ոստիկանության համակարգերում, պետական պահպանության ծառայությունում զինվորական ծառայության պաշտոն զբաղեցնողների և քրեակատարողական ու փրկարար ծառայողների ծառայության առանձնահատկությունների համար գործող պայմանների և հավելումների չափերի, ինչպես նաև դրանց միջև սահմանված հարաբերակցության պահպանում:



 ՏԵՂԵԿԱՆՔ
<<Զինված ուժերում, ազգային անվտանգության մարմիններում, ոստիկանությունում, քրեակատարողական և փրկարար ծառայություններում ծառայության առանձնահատկություններով պայմանավորված հավելումների տրամադրման դեպքերը, դրանց չափերը և տրման կարգը սահմանելու մասին>> ՀՀ կառավարության որոշման նախագծի ընդունման

1. Այլ իրավական ակտերում փոփոխություններ և/կամ լրացումների անհրաժեշտությունը
ՀՀ կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը
ՀՀ կառավարության որոշման նախագծով կարգավորմանն առաջարկվող հարցերի մասով միջազգային պայմանագրերով պարտավորություններ չեն ստանձնվել: 









ՏԵՂԵԿԱՆՔ
<<Զինված ուժերում, ազգային անվտանգության մարմիններում, ոստիկանությունում, քրեակատարողական և փրկարար ծառայություններում ծառայության առանձնահատկություններով պայմանավորված հավելումների տրամադրման դեպքերը, դրանց չափերը և տրման կարգը սահմանելու մասին>> ՀՀ կառավարության որոշման նախագծի ընդունման
	Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	Ցուցանիշներ 
	ընթացիկ (n-րդ) տարի 
	Հաջորդող 3 տարիները 

	
	
	2014 +1 
	2015+2 
	2016 +3 

	
	Ըստ 2014-րդ տարվա պետական բյուջեի  

	փոխու-թյունը 2014- րդ տարվա պետական բյուջեի  համեմատ
	Փոփոխությունն ընթացիկ տարվա համեմատ (n) 
	Փոփոխությունն ընթացիկ տարվա համեմատ (n) 
	Փոփոխությունն ընթացիկ տարվա համեմատ (n) 

	1 
	2 
	3 
	4 
	5 
	6 

	1.Եկամուտներ
	չկա
	չկա
	չկա
	չկա
	չկա

	1.1. պետական բյուջեի եկամուտներ 
	չկա
	չկա
	չկա
	չկա
	չկա

	1.2. ՏԻՄ եկամուտներ 
	չկա
	չկա
	չկա
	չկա
	չկա

	2. Ծախսեր
	չկա
	չկա
	չկա
	չկա
	չկա

	2.1. պետական բյուջեի ծախսեր
	չկա
	չկա
	չկա
	չկա
	չկա

	 2.2. ՏԻՄ բյուջեի ծախսեր 
	չկա
	չկա
	չկա
	չկա
	չկա

	3. Ֆիսկալ ազդեցության գնահատական
	չկա
	չկա
	չկա
	չկա
	չկա

	3.1. պետական բյուջե 
	չկա
	չկա
	չկա
	չկա
	չկա

	3.3. ՏԻՄ բյուջե 
	չկա
	չկա
	չկա
	չկա
	չկա

	4. Եկամուտների և ծախսերի հաշվարկների մանրամասն ներկայացում (անհրաժեշտության դեպքում կարող է ներկայացվել հավելվածի տեսքով): 
	չկա

	4.1. Եկամուտների գնահատում
	

	4.2. Ծախսերի գնահատում 
	

	5.  Այլ տեղեկություններ (եթե այդպիսիք առկա են) 
	չկա



